
Përderisa të gjithë kënaqemi me një tjetër verë në Maqedoni duke kaluar kohë në natyrë me 

miq dhe familje, ndoshta është një rast i mirë që të fokusohemi në atë se çfarë jemi duke bërë 

që gjeneratat e ardhëshme ta gëzojnë planetin që e ndajmë së bashku. Të gjithë ne kemi një rol 

të rëndësishëm në këtë detyrë të rëndësishme dhe të gjithë ne duhet të punojmë si mbrojtës të 

resurseve tona natyrore 

Shtetet e Bashkuara së fundmi kanë aprovuar ligje gjithëpërfshirëse që në masë të madhe do të 

reduktojë përdorimin tonë të energjisë dhe të emisionit të gazërave në dekadat e ardhëshme. 

Pasiqë ne jemi konsumatori më i madh i energjisë për kokë banori, disa do të thonin se ky hap 

është i vonuar. Sidoqoftë, nuk ka dyshim tani që Kryetari jonë Barak Obama dhe Kongresi ynë 

kanë shfaqur dedikimin e tyre në mbrojtjen e mjedisit. Siç tha Kryetari Obama kur e nënshkroi 

këtë ligj ” Ne mund të lejojmë që ndryshimet klimatike të vazhdojnë pa pengesë, ose mund të 

ndihmojmë në ndalimin e këtyre ndryshimeve”. Bota tani e din që do të zgjedhë këtë të fundit. 

Edhepse kjo paraqet një hap të rëndësishëm për vendin tim, ne gjithashtu duhet të ndërmarrim 

edhe shumë hapa tjerë. Ne jemi shumë të varur nga karburantët me prejardhje nga fosilet 

prandaj jemi duke kërkuar mundësi të reja nëpërmjet të kërkimeve shkencore. Ne përdorim 

transportin publik më pak sesa shumë nga miqtë tanë nëpër botë, që rezulton me më shumë 

automjete në rrugë dhe me emision më të madh të gazërave. Jam i sigurtë që ne do të punojmë 

për të shqyrtuar këto probleme në muajt dhe vitet e ardhëshme, dhe se do të shikojmë nga 

vendet tjera të mësojmë nga ligjet dhe përvoja e tyre. 

Një pjesë e planit tonë për t’u përballur me këtë problem global gjithmonë ka qenë 

bashkpunimi me miqtë dhe aleatët tanë. Këtu në Maqedoni, USAID-i ka implementuar 

programe për reciklim nëpër gjithë vendin. Ri-përdorimi i materialeve ruan energji dhe para në 

prodhimin e produkteve të reja. USAID-i gjithashtu po meremeton shkolla në qytete dhe 

fshatëra në çdo cep të Maqedonisë. Me partnerë lokal, ata janë duke vendosur dritare që 

ruajnë energjinë, sisteme të ngrohjes dhe të ftohjes që do të zvogëlojnë harxhimet për shkollat, 

do të zvogëlojnë përdorimin e energjisë dhe do të lejojnë për investime më të mëdha në 

edukimin e të rinjëve të Maqedonisë.  Zyra jonë për Marrëdhënie Publike ka punuar me 

Agjencionin për të Rinj dhe Sport dhe OJQ lokale për të organizuar kampe sportive ku fëmijët 

mësojnë të kujdesen për vendin ku ato luajnë duke e pastruar përpara se të marrin pjesë në 

garat e atletikës. Ne e dijmë nga përvoja jonë se mësimi i fëmijëve të kujdesen për mjedisin sjell 

rezultate të mëdha. Fëmijët nuk turpërohen kur duhet t’i përmirësojnë të rriturit, dhe shprehitë 

e mira që ata i formojnë tani do t’i sjellin dobi Maqedonisë për shumë vite në të ardhmen. 

Një mënyrë nëpërmjet të cilët ne të gjithë mund të ndihmojmë në këtë përpjekje globale është 

duke u kujdesur për vendet ku jetojmë dhe ato që dëshirojmë t’i vizitojmë. Një thënie e 



thjeshtë që na jep udhëzim të mirë për jetën është “çdo herë lini një vend më mirë se që e keni 

gjetur”. Kujdesi jonë për mjedisin, do të thotë të zvogëlojmë sasinë e mbeturinave që e 

krijojmë, ri-përdorimin e materialeve, dhe reciklimin çdo herë që është e mundur. Hapa të 

vegjël, si ngritja e mbeturinave dhe inkurajimi i të tjerëve që të bëjnë këtë, bëjnë një diferencë 

të madhe dhe japin një shembull shumë të mirë për gjeneratat e ardhëshme. Duke e bërë këtë, 

ju do të mbroni pyjet e mrrekullueshëm të Maqedonisë, livadhet, lumejt dhe liqenet që na japin 

ne ajrin që e thithim, ujin që e pijmë dhe ushqimin që ne e hamë. Kur ndaleni për një moment 

dhe mendoni për këtë, këto janë vërtetë gjëra themelore. 

Nuk kam asnjë pikë dyshimi se duke punuar së bashku ne mund t’u lëmë gjeneratave të 

ardhëshme një botë më të mirë se ajo që e kemi trashëguar. Kjo është një detyrë e madhe por 

përbëhet nga ndryshime të vogla në shprehitë dhe praktikat e shumë njerëzve. Të gjithë le të 

pajtohemi që ruajtja e mjedisit tonë natyrorë është një qëllim vital për të cilin ia vlen të 

përpiqemi.   


